ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՕԳՈՍՏՈՍԻ 4-Ի N 1220-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ տարածքային կառավարման և ենթակառուցվածքների նախարարություն
	22.08.2025թ.

	
	N ԴԽ/14.1/28963-2025

	ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության կառավարության 2022 թվականի օգոստոսի 4-ի N 1220-Լ որոշման մեջ փոփոխություններ կատարելու մասին» ՀՀ կառավարության որոշման նախագիծը քննարկել է ՀՀ մարզպետների աշխատակազմերի հետ և հայտնում է, որ դիտողություններ և առաջարկություններ չկան:
	Ընդունվել է


	2. ՀՀ արդարադատության նախարարություն
	25.08.2025թ.

	
	N /27.2/37695-2025

	«Հայաստանի Հանրապետության կառավարության 2022 թվականի օգոստոսի 4-ի N 1220-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է


	3. ՀՀ կադաստրի կոմիտե
	25.08.2025թ.

	
	N ՍԹ/15773-2025

	Ի պատասխան Ձեր 2025 թվականի օգոստոսի 13-ի N 01/17907-2025 գրության՝ «Հայաստանի Հանրապետության կառավարության 2022 թվականի օգոստոսի 4-ի N 1220-Լ որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է նվազեցնել գյուղատնտեսական նշանակության մասնատված հողակտորներով միավորված հողամասի նվազագույն մակերեսի շեմը՝ ներկայիս 5 հա-ի փոխարեն սահմանելով 3 հա: Ընդ որում՝ որոշումը պարբերաբար փոփոխվում է՝ նվազեցնելով կոնսոլիդացված հողամասի մակերեսը: Կադաստրի կոմիտեն այս հարցի վերաբերյալ իր դիրքորոշումը ՀՀ էկոնոմիկայի նախարարությանը ներկայացրել է նաև 2024 թվականի փետրվարի 2-ի N ՍԹ/1513-2024 գրությամբ, երբ «Հայաստանի Հանրապետության կառավարության 2022 թվականի օգոստոսի 4-ի N 1220-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով նախատեսվում էր կոնսոլիդացված հողամասի նվազագույն չափը 10 հա-ից դարձնել 5 հա։
Հարկ է նկատել, որ ծրագրի բուն նպատակը հողամասերի խոշորացումն է, այլ ոչ թե շահառուների շրջանակի ընդլայնումը, հետևաբար Նախագծով առաջարկվող կարգավորումները հարցի համապարփակ և կայուն լուծում չեն ապահովում: 
Հիմք ընդունելով վերոգրյալը՝ կարծում ենք, որ Նախագծով առաջարկվող կարգավորումները խնդրահարույց են, իսկ սահմանված նպատակների լիարժեք և արդյունավետ իրականացումը պահանջում է հարցի կոնցեպտուալ վերանայում, այդ թվում՝ լրացուցիչ խթանող գործիքակազմերի ներդրմամբ:
	Մասամբ է ընդունվել
Գյուղատնտեսական նշանակության հողերի միավորման (կոնսոլիդացիայի) ծրագրով սահմանված նպատակների լիարժեք և արդյունավետ իրականացմանն ուղղված կոնցեպտուալ վերանայման  առաջարկության իրականացումը կապված է մի շարք խնդիրների, այդ թվում՝ իրավական, տնտեսական, սոցիալական, ֆինանսական և այլն, որոնց համապարփակ լուծումը և պրակտիկ կիրառելիությունը ևս խնդրահարույց է:
 Ինչ վերաբերում է հողերի կոսոլիդացիային ուղղված լրացուցիչ խթանող գործիքակազմերի ներդրմանը հայտնում ենք, որ գործում են պետական աջակցության այլ ծրագրեր ևս, որոնք աջակցում են հողերի կոնսոլիդացիայի գործընթացին, մասնավորապես ինտենսիվ այգեգործության ծրագիրը և այլն:
Այս առումով ՀՀ էկոնոմիկայի նախարարությունը իրականցնում է նպատակային/թիրախային ծրագրեր՝ ուղղված հողօգտագործման արդյունավետության բարձրացմանը։ 
Հարկ է նշել, որ այս մոտեցումը գործնականում թույլ կտա հստակեցնել և աշխուժացնել հողի շուկան և այն ավելի գրավիչ դարձնել ներդրողների համար, ինչը ևս հանդիսանում է ծրագրով հետապնդվող նպատակ։ 




	4․ ՀՀ ֆինանսների նախարարություն 
	25.08.2025թ․

	
	N 01/9-2/18932-2025

	Ի պատասխան Ձեր սույն թվականի օգոստոսի 13-ի N 01/17907-2025 գրության՝ ««Հայաստանի Հանրապետության կառավարության 2022 թվականի օգոստոսի 4-ի N 1220-Լ որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է փոփոխություններ կատարել ՀՀ-ում գյուղատնտեսական նշանակության հողերի միավորման (կոնսոլիդացիայի) աջակցության 2023-2025 թվականների ծրագրի (այսուհետ՝ Ծրագիր) կարգավորումներում, մասնավորապես՝ մեկ տարով երկարացնել Ծրագրի գործողության ժամկետը (2025թ. փոխարեն ժամկետի ավարտը սահմանել 2026թ.), փոխել պետական աջակցության տրամադրման չափը՝ շահառուի կողմից ձեռք բերված առանձին գույքային միավոր հանդիսացող հողամասերի կադաստրային արժեքի 30%-ի փոխարեն փոխհատուցել 50%-ը, միավորվող հողամասի հանրագումարային նվազագույն մակերեսը 5 հա-ի փոխարեն սահմանել 3 հա, հայտնում ենք հետևյալը.
	

	1. Հիմնավորման համաձայն Նախագծով ներկայացված փոփոխությունները նախաձեռնվել են հողերի կոնսոլիդացման գործընթացն արագացնելու և առավել արդյունավետ դարձնելու, Ծրագրի շահառուների և կոնսոլիդացված հողատարածքների թիվն ավելացնելու նպատակով: Այս կապակցությամբ հարկ է նշել, որ նշված նպատակներով Ծրագրի շրջանակներում արդեն իսկ ձեռնարկվել են մի շարք նմանատիպ փոփոխություններ, մասնավորապես փոխվել է պետական աջակցության տրամադրման պայմանն ու չափը՝ պետական աջակցության շրջանակներում միավորվող հողամասում յուրաքանչյուր 1 հա-ում շահառուի կողմից իրականացված աշխատանքների համար փաստացի կատարված ծախսերի 50%-ի փոխհատուցման փոխարեն նախատեսվել է փոխհատուցել շահառուի կողմից ձեռք բերված առանձին գույքային միավոր հանդիսացող հողամասերի կադաստրային արժեքի 30%-ը (ՀՀ կառավարության 14.06.2024թ.  N 875-Լ որոշում), իսկ միավորվող հողամասի հանրագումարային նվազագույն մակերեսի նվազեցումը կատարվել է նույնիսկ երկու անգամ (ՀՀ կառավարության 18.05.2023թ. N 783-Լ և 14.06.2024թ.  N 875-Լ որոշումներ)՝ նվազագույն մակերեսը 30 հա-ից հասցնելով 10 հա (հիմնավորելով միջազգային փորձի ուսումնասիրության արդյունքներով և 30 հա ու ավելի հողատարածք միավորելը բավականին բարդ և ժամանակատար լինելով), ապա 5 հա-ի՝ (Ծրագրի շահառուների թվի ավելացման նպատակով):
Վերը նշվածի համատեքստում հարկ է նշել, որ Նախագծի հիմնավորմամբ, որպես Ծրագրի սահմանված 3 տարվա գործողության ժամկետից անցած 2.5 տարվա ընթացքում արձանագրված իրողություն ներկայացվել է շուրջ 1410 հա հողատարածք միավորելու համար կնքված 24 պայմանագրերը, առանց հստակեցնելու դրանց հիման վրա արդեն իսկ միավորված հողերի (եթե այդպիսիք կան) տարածքները: Այս կապակցությամբ նշենք, որ Ծրագրի 2023-2024թթ. և 2025թ. առաջին կիսամյակի կատարողականները զրո են (ընդ որում 2023-2024թթ. համար նախատեսված գումարներն ամբողջությամբ վերաբաշխվել են այլ միջոցառումների), այնինչ 2023-2024թթ. տարեկան և 2025թ. առաջին կիսամյակի արդյունքային ցուցանիշները պետական բյուջեներով նախատեսվել են համապատասխանաբար 1000 հա, 218 հա և 65 հա: 
Ելնելով վերոգրյալից և նկատի ունենալով Ծրագրի շրջանակներում իրականացված մի շարք փոփոխությունների արդյունքում այդպես էլ որևէ դրական տեղաշարժ չի ապահովվել, Նախագծով առաջարկվող հերթական փոփոխությունները, մասնավորապես՝ Ծրագրի գործողության ժամկետը մեկ տարով երկարացնելը, գտնում ենք ոչ նպատակահարմար, քանի որ տպավորություն է ստեղծվում, որ հստակ ուսումնասիրված ծրագիր ունենալու փոխարեն փորձ է արվում հընթացս փոփոխություններ կատարելու միջոցով շարունակել Ծրագիրը և ապահովել ինչ-որ արդյունքներ: 
	Մասամբ է ընդունվել
Ծրագրի շրջանակներում նախաձեռնած փոփոխությունները իրականացվել են առկա իրավիճակի խորը ուսումնասիրման, տնտեսավարողների, ներդրողների և այլ շահագրգիռ կողմերի հետ քննարկումների հիման վրա, արդյունքում նախքան ծրագրի փոփոխությունները ներկայացվել էր 160 հա հողատարածք միավորելու հայտ փոփոխությունից հետո ներկայացվել է շուրջ 1410 հեկտարի համար: Նախագծով նախատեսվող փոփոխությունների արդյունքում կավելանա ծրագրի շահառուների թիվը, որն էլ իր հերթին կբերի կոնսոլիդացվող տարածքների ավելացմանը:


	2. Չնայած հիմնավորման համաձայն Նախագծի ընդունմամբ ՀՀ 2025թ. պետական բյուջեում լրացուցիչ ծախսերի ավելացում չի նախատեսվում, իսկ հետագա տարիների համար անհրաժեշտ կանխատեսվող ֆինանսավորումը կներկայացվի միջնաժամկետ ծախսային ծրագրերի և բյուջետային հայտերի շրջանակներում, այնուամենայնիվ անհրաժեշտ է ներկայացնել Նախագծի ընդունման դեպքում փոխհատուցման համար պահանջվող ծախսերի ֆինանսական գնահատականը (համապատասխան ուսումնասիրություն միավորման ենթակա հողամասերի կադաստրային արժեքների վերաբերյալ)՝ հաշվարկ-հիմնավորումներով, նկատի ունենալով արդեն իսկ կնքված 24 պայմանագրերի շրջանակներում միավորվող հողամասերի կադաստրային արժեքների հիման վրա տրամադրվելիք փոխհատուցման չափը:
	Մասամբ է ընդունվել
Ծրագրի շրջանակներում կնքվել է 24 պայմանագիր (5-30 հա՝ 15 պայմանագիր, 10-30 հա՝ 2, 30-100 հա՝ 5, 100-200 հա՝ 2)՝ շուրջ 1410 հա հողատարածք միավորելու համար:
[bookmark: _GoBack]Եթե ընդունենք, որ ներկայացված հողատարածքները առավելագույն չափով կոնսոլիդացվեն, ապա փոխհատուցման չափը կկազմի շուրջ 969 մլն դրամ (Հանրապետությունում գյուղատնտեսական նշանակության հողերի կադաստրային արժեքը ջրովի և անջրդի վարելահողերի համար միջինը կազմում է 2 293 000 դրամ, փոխհատուցվող գումարը հեկտարի հաշվով կլինի միջինը՝ 2293000*30%=687900 դրամ, փոխհատուցվող առավելագույն գումարը կկազմի՝ 687900x969=969 մլն դրամ):
Իսկ նոր ընդունվող նախագծի շրջանակում պետական բյուջեի ծախսերի ավելացման գնահատական այս պահին չենք կարող ներկայացնել, քանի որ դա պարզ կլինի կնքված պայմանագրերի արդյունքներից ելնելով, բայց կարող ենք ասել, որ 2025 թվականի բյուջեի ծախսերի վրա չի ազդի, իսկ 2026 թվականի բյուջեի վրա էական ազդեցություն չի ունենա, քանի որ փորձը ցույց է տվել, որ կոնսոլիդացման գործընթացը բավականին երկար է տևում՝ ծրագրով սահմանված է մինչև 2 տարի։ 









